
Kapitel 7 – Ingerlaatsimut aqutsineq (ilitsersuineq ingerlaatsillu) 

014-01 Soraarummeertunut aalajangersakkanut ingerlaaseq 

1. Siunertaq 

Ingerlaatsip uuma siunertaraa Imarsiornermik Ilinniarfimmi soraarummeertut soraa-

rummeernermi/misilitsinnermi malittarisassaasa aalajangersarnissaat kiisalu qulak-

kiissallugu Imarsiornermik Ilinniarfimmi ilinniartut malittarisassanik taakkuninnga 

ilisimasaqalernissaat. 

2. Atuuffia 

Taanna atorneqarpoq Imarsiornermik Ilinniarfiup immikkoortuini ukunani: 

- Imarsiornermik Ilinniarfik Nuuk 

- Imarsiornermik Ilinniarfik Paamiut 

3. Isumasiuutit 

Makkua immikkoortuni akisussaapput: 

3.1 Pitsaassutsimut ataqatigiissaarisoq, Imarsiornermik Ilinniarfimmi pitsaassutsimut 

periutsimut tunngasut tamaasa akisussaaffigai. 

3.2 Forstanderip, Imarsiornermik Ilinniarfimmi sulianut tamanut qullersatut akisussaavoq. 

3.3 Allaffissornikkut pingaarutilimmik suliaqartoq, Imarsiornermik Ilinniarfimmi 

akisussaaqataavoq sulianut tamanut 

3.4 Paamiuni inspektøri, Paamiuni Imarsiornermik Ilinniarfimmi suliuanut tamanut aki-

sussaavoq 

3.5 Pikkorissarnermut immikkoortortami pisortaq, Imarsiornermik Ilinniarfimmi 

pikkorissarnernut tamanut akisussaavoq. 

4. Tunngavik, Innersuussutit aamma Ilanngussat 

Søfartsstyrelsenip imarsiorluni ilinniartitaanerni pitsaassutsimut qulakkeerinermut 

malittarisassai, takuuk 

nalunaarut nr. 1373 16/12/2009-imeersoq imarsiorluni ilinniartitaanerni akuersissutit 

aammalu pitsaassutsimut qulakkeerinerit il.il. pillugit. 

5. Nalunaarsuinerit 

Ingerlaaseq una Imarsiornermik Ilinniarfiup pitsaassutsimut periusaanut nalunaarsor-

neqassaaq. 

6. Periaaseq 

6.1. Forstanderip allaffissornikkut pingaarutilimmik suliaqartoq /inspektøri ilinniartitsi-

sullu suleqatigalugit soraarummeertunut aalajangersakkat ilinniartunut ilisimatitsissutigis-

savai. 

6.1.1. Soraarummeertut ataasiakkaat soraarummeernerminni soraarummeernermut 

normu/ilinniartitaanermut normu atussavaat.  

6.1.2. Soraarummeertoq inimi soraarummeerfiusumi ullormi piffissamilu aalajanger-

neqarsimasumi takkutissaaq. Allattariarsorluni soraarummeernerni soraarummeertussaq 

inimi soraarummeerfiusussami inissaminut inisseriissaaq soraarummeernissap aallartin-

nissaa 5 minutsinik sioqqullugu.  

6.1.3. Soraarummeertussaq piffissaq eqqorlugu soraarummeernermut/misilitsinnermut 

takkutinngippat soraarummeernissamut peqataatinneqassanngilaq, taamaalillunilu angu-

sinngitsoortutut nalilerneqassalluni. Ilinniartitsisup pineqartoq soraarummeernissamut pe-

qataanissaa akuerisinnaavaa, pineqartup naammaginartumik inortuinini nassuiaatissaqar-

tippagu. 

6.1.4.Soraarummertussaq soraarummeernermut napparsimanini pissutigalugu takku-

tinngippat imaluunniit ini soraarummeerfiusoq qimappagu, ullut nalinginnaasut 2-it qaa-

ngiutsinnagit nakorsamit uppernarsaammik ilinniarfimmut nassiussisoqassaaq. Taamatut 

pisoqanngippat naatsorsuutigineqassaaq soraarummeerneq angusiffiunngitsuusoq. 

6.1.5. Soraarummeertup ilinniartitsisumit imaluunniit nakkutilliisumit innersuussutit 

malittussaavai. Soraarummeertoq naleqqutsinngitsumik pissusilersortoq soraarummeer-

nermit peersinneqassaaq. 

6.1.6. Pappiaqqanut tunniunneqarsimasunut suliassiissutit akissutai immersuunneqas-

sapput kiisalu ilanngussami tunniunneqarsimasumi suliassiissutit oqaasertai saqqummer-

sinneqassapput. Soraarummeertup pappiaqqat tunniunneqartut tamaasa aterminik aamma-

lu soraarummeernermi normuminik atsiortassavai.  

 6.1.7. Allannermut titartaanermullu atortut soraarummeertup nammineerluni nassar-

tussavai.  

6.1.8. Soraarummeernerni ataasiakkaani atortunut pisariaqartunut akuerisaasunullu 

paasissutissat soraarummeertumit nassarneqartut soraarummeerneq aallartitsinnagu nalu-

naarutigineqassapput.  

6.1.9. Atortut akuerisaanngitsut nassarneqarsimappata, soraarummeerneq aallartitsin-

nagu nakkutilliisumut tunniunneqassapput. Soraarummeertoq, aalajangersakkamik taas-

suminnga unioqqutitsisoq soraarummeernermit peersinneqassaaq.  

6.1.10. Soraarummeernerup nalaani soraarummeertut pingitsooratik imminnut attavi-

giissanngillat. Soraarummeertup nakkutilliisoq attaviginiaruniuk, tallini qullassavaa, nak-

kutilliisup takkunnissaata tungaanut.  

6.1.11. Soraarummeertup ini soraarummeerfik qimakkusuleruniuk nakkutilliisumit 

akuerineqaqqaassaaq aammalu aatsaat ilagineqarluni. Soraarummeertoq akuerineqaqqaa-

rani iniminit qimatsisoq, soraarummeernerminit qimagutsinneqarsinnaavoq. 

6.1.12. Soraarummeertoq, suliassiissutini tunniunneqarsimasuni paasisaqarsimanngik-

kuni nakkutilliisumut saaffiginnissinnaavoq paasissutissanillu pisariaqartunik naammagi-

nartunik ikiortissarsiorsinnaalluni.    

6.1.13. Soraarummeertup akisussaaffigaa soraarummeersitsisumut naliliisussamullu 

atuarluarneqarsinnaasunik akissutinik tunniussissalluni.  

6.1.14. Soraarummeertup akissutini naammassiguniuk, imaluunniit piffissaliunneqar-

toq naammassippat akissutini tunniutissavai.  

6.1.15 Soraarummeertoq iniminiiginnassaaq nakkutilliisup suliarisimasami misissor-

nerisa aammalu atsiornerisa nalaani, tassanimi akissummi pappiaqqat akissuteqarnermi 

atorneqarsimasut nakkutilliisup uppernarsartussaammagit.  

6.1.16 Soraarummeernerup/misilitsinnerup naanissaanut minutsit 15-it sinneruppata 

soraarummeertup akissutini tunniussinnaanngilai aammalu inini qimassinnaanagu, soraa-

rummeertut allat eqqarsaatigalugit. 

 6.1.17 Ilinniartup Imarsiornermik Ilinniarfimmi soraarummeernini pillugu karakterimi 

nalunaarutigineqarneranit naammagittaalliorsinnaavoq kingusinnerpaamik sapaatip akun-

nerani ullut 6-it qaangiutsinnagit. Naammagittaalliuut allaganngorlugu tunngavilersorne-

qassaaq. Tunngavilersuutigineqarsinnaapput: soraarummeernerup ingerlanga, soraarum-

meernerup tunngavia (tassa imaappoq atuarsimasassanut naleqqiullugu 

soraarummeernermi suliassiissut aamma soraarummeernermi apeqqutit) imaluunniit nali-

liineq.  

7. Akisussaaffiit 

Forstanderip akisussaaffigaa imm. 6.1. 

Allaffissornikkut pingaarutilimmi suliaqartoq,Immikkoortumi aqutsisoq 

akisussaaffigaa imm. 6.1. 

Ilinniartitsisup akisussaaffigaa imm. 6.1, immikkullu imm. 6.1.8,  

Pitsaassutsimut ataqatigiissaarisup Aqutsisut suleqatigalugit akisussaaffigaat uuma 

ingerlariaatsip allanngunnginnissaa. 

 


